
   Юлташăм сăвăç чунлă:

Çут уйăха курса,

Ăна вăл услам çу тет,

Япшаррăн кукартса.

Эп урăххи куратăп

Çав уйăх сăнĕнче:

Тин çеç пĕçернĕ çăкăр

Тӳпе ытамĕнче.

Кĕрхи ĕçсем пĕтсессĕн,

Ял-йыш çĕн тырăран

Пĕçернĕ тейĕн çăкăр.

Чăнах çапла — куран.

Çапла каланă халăх

Мĕн ĕлĕк-авалтан,

Ан пул нихçан та аслă,

Тăванăм, çăкăртан.

Çак чăнлăх ĕмĕр аслă,

Вăл пирĕн чĕрере.

Çут уйăх та каç-каçăн

Çакна ас илтерет.

  